
საქართველოს ადვოკატთა ასოციაციის 

აღმასრულებელი საბჭოს  სხდომის 

ოქმი 

 

 

                                                                                                                        22 სექტემბერი,   2015 წელი 

 

ს.ს.ი.პ „საქართველოს ადვოკატთა ასოციაციის“ მისამართი: 

ქ. თბილისი, ძმ. ზუბალაშვილების ქ 36 

სხდომის დაწყების დრო: 10:00  

სხდომაზე დამსწრე აღმასრულებელი საბჭოს წევრები: ზაზა ხატიაშვილი (თავმჯდომარე), 

გიორგი თევზაძე,  ცისმარი ონიანი, დავით ასათიანი, ბონდო ალასანია, ზურაბ როსტიაშვილი, 

დავით ლანჩავა, ირმა ჭკადუა 

 

დღის წესრიგი  

    

1. ასოციაციაში გაწევრიანება  

 

2. საქართველოს კანონის ადვოკატთა შესახებ,  212მუხლის, პირველი პუნქტის, „ა“ 

ქვეპუნქტის თანახმად წევრობის შეჩერების შესახებ განცხადებების განხილვა: ნინო 

რამიშვილი,  ნიკოლოზ სახვაძე, მალხაზ ენუქიძე, გია ებრალიძე, ნათია გორგოძე, 

თეიმურაზ იობაძე, ეკა მელიქიშვილი, დავით აკობიძე, გიორგი ქელდიშვილი, 

ეკატერინე ბერიძე, მანონი სამყურაშვილი, ვაჟა ენჯიბაძე, ცირა სუქნიძე, სოფიო არდია.  

 

3. საწევრო დავალიანების მქონე ადვოკატთა (ასოციაციის წევრთა) გამოვლენისა და 

უფლებამოსილების შეწყვეტის მიზნით მიმდინარე წლის 5 ოქტომბრიდან   

ადმინისტრაციული წარმოების დაწყების თაობაზე; 

 

 

4. ალექსანდრე კობაიძის განცხადების განხილვა; 

5. მოქ.შალვა ფეზუაშვილის განცხადება წარმოდგენილი უმაღლესი იურიდიული 

განათლების დამადასტურებელი დოკუმენტის  საფუძველზე,  სისხლის სამართლის 

სპეციალიზაციით გამოცდაზე რეგისტრაციის შესახებ; 

 

6. ადვოკატთა საშემოდგომო  საკვალიფიკაციო გამოცდების ჩატარების თარიღებად 2015 

წლის  5-6, 12-13  დეკემბერის დამტკიცების თაობაზე; 

 

7. აკრედიტაციის მინიჭების თაობაზე  განცხადებების განხილვა; 

 

8. მ/წ 24 ოქტომბერს ადვოკატთა საერთო კრების ჩატარების შესახებ საკითხი.  

 

9. საერთო კრების დღის წესრიგის და რეგლამენტის დამტკიცება: 

 
საქართველოს ადვოკატთა ასოციაციის წევრთა საყურადღებოდ! 

გაცნობებთ, რომ 2015 წლის 24 ოქტომბერს 12:00 საათზე გაიმართება ადვოკატთა საერთო კრება. მისამართი: ქ. 

თბილისი, ვაჟა-ფშაველას გამზ. 43 “პროფკავშირების კულტურის სახლი” 

მონაწილეთა რეგისტრაცია დაიწყება 10:00 საათზე. 
დღის წესრიგი: 
 

24.10.2015 წელი 

10:00-12:00 წევრთა რეგისტრაცია; 

12:00-12:15 კრების გახსნა; 

12:15-12:30 ხმის დამთვლელი კომისიის არჩევა 

12:30-13:00 საქართველოს ადვოკატთა ასოციაციის თავმჯდომარის ანგარიში 

აღმასრულებელი საბჭოს და საგანმანათელბლო საბჭოს მიერ 2015წელს გაწეული საქმიანობის შესახებ; 

ასოციაციის თავმჯდომარე ზაზა ხატიაშვილი. 

13:00 -13:15 საქართველოს ადვოკატთა ასოციაციის ეთიკის კომისიის ანგარიში 2015 წელს გაწეული საქმიანობის 

შესახებ; 

ეთიკის კომისიის თავმჯდომარე ციცინო ცხვედიანი. 

13:15-13:30 საქართველოს ადვოკატთა ასოციაციის სარევიზიო კომისიის ანგარიში 

2015 წელს გაწეული საქმიანობის შესახებ; 

სარევიზიო კომისიის თავმჯდომარე ლიანა მასიკაშვილი 

14:00-14:45 ადვოკატთა ასოციაციის ორდენების მინიჭება. 

14:45-15:30 ადვოკატთა ასოციაციის წესდებაში ცვლილებების განხილვა და დამტკიცება. 

15:30-16:15 ადვოკატთა დისციპლინარული პასუხისმგებლობისა და დისციპლინური წარმოების დებულებაში 

ცვლილებების განხილვა და დამტკიცება. 

16:15-17:00 საქართველოს ადვოკატთა ასოციაციის წევრებისთვის, ადვოკატის მანტიის 

შესახებ მსჯელობა და გადაწყვეტილების მიღება. 

17:00-18:00 საქართველოს კანონის ,,ადვოკატთაშესახებ” 31 მუხლის მე-2 ნაწილის თანახმად 

დარჩენილი ვადით ეთიკის კომისის 2 ადვოკატი წევრის და 3 არა ადვოკატი 

წევრის არჩევა; 

18:30 კრების დახურვა 
 

 

10. ადვოკატთა ასოციაციის  მხრიდან პროფესიული წახალისების ფორმების  მინიჭების 

პროცედურის დამტკიცება;  

 

11. საქართველოს იუსტიციის სამინისტროს საპროკურორო საბჭოს 2 წევრის ასარჩევ 

კონკურსში  ადვოკატთა ასოციაციის მიერ კანდიდატის  ნომინირების შესახებ საკითხი. 

 



 

3 
 

 

12. გულბათ  ბესიაშვილის განცხადების განხილვა  2014 წლის 5 დეკემბრის აღმასრულებელი 

საბჭოს გადაწყვეტილების ბათილად ცნობის თაობაზე 2014 წლის 9 დეკემბრიდან 

საქართველოს კანონის „ადვოკატთა შესახებ“ 213 მუხლის, 1  პუნქტის, „ზ“ ქვეპუნქტის 

შესაბამისად, მის მიმართ უფლებამოსილების შეწყვეტის შესახებ.  

13. ს.ს.ი.პ საქართველოს ადვოკატთა ასოციაციის  სამოქმედო გეგმის დამტკიცება,  

არსრულწლოვანთა მართლმსაჯულების სფეროში, ს.ს.ი.პ საქართველოს ადვოკატთა 

ასოციაციის წევრთა სპეციალიზების შესახებ; 

 

14. სხვადასხვა საკითხები 

 

პირველი საკითხი: 

გადაწყვეტილება:  საქართველოს „კანონის ადვოკატთა“ შესახებ, მე-10 მუხლის შესაბამისად, 

დაკმაყოფილებულ იქნას სხდომაზე წარმოდგენილი განცხადებები გაწევრიანების 

შესახებ:ალდა ლიპარტელიანი, ვაჟა ბელთაძე, ალექსანდრე ნაჭყებია, მადონა მიქელაძე, გიორგი 

ბერძნიშვილი, ანა სალდაძე, ნინო ონიანი,  გაგა კვერნაძე. დაკმაყოფილებულ იქნას ხელახლა 

გაწევრიანებისთვის წარმოდგენილი განცხადებები: ლევან პატეიშვილი, პაატა გვილია, ფატმან 

ბარჯაძე,  რამაზ გაბლაია, რომან ჩიღვინაძე, ირმა მოსულიშვილი, ნატო მუხიგულაშვილი, 

ნოდარ ძნელაძე, ნინო ბუცხრიკიძე,  თამარ ხარაზიშვილი, თინათინ თორდია 

წევრები გაეცნენ : 

ა) ციური ნონიკაშვილის განცხადებას მის მიმართ არსებული საწევრო  დავალიანების 

გაუქმების და ხელახლა გაწევრიანების თაობაზე.  მას წარმოდგენილი ჰქონდა ცნობა 

სოციალურად დაუცველი ოჯახების მონაცემთა ერთიან ბაზაში რეგისტრაციის თაობაზე. 

წევრებმა საპატიოდ  მიიჩნიეს  აღნიშნული გარემოება და მიღებულ იქნა  

გადაწყვეტილება: დაკმაყოფილდეს ციური ნონიკაშვილის განცხადება მის მიმართ არსებული 

საწევრო  დავალიანების გაუქმების და ხელახლა გაწევრიანების თაობაზე. 

მეორე საკითხი: 

 წევრები გაეცნენ წევრობის შეჩერების შესახებ განცხადებებს:ნინო რამიშვილი,  ნიკოლოზ 

სახვაძე, მალხაზ ენუქიძე, გია ებრალიძე, ნათია გორგოძე, თეიმურაზ იობაძე, ეკა მელიქიშვილი, 

დავით აკობიძე, გიორგი ქელდიშვილი, ეკატერინე ბერიძე, მანონი სამყურაშვილი, ვაჟა 

ენჯიბაძე, ცირა სუქნიძე, სოფიო არდია.  

გადაწყვეტილება:  საქართველოს კანონის ადვოკატთა შესახებ,  212მუხლის, პირველი პუნქტის, 

„ა“ ქვეპუნქტის თანახმად, დაკმაყოფილდეს  ნინო რამიშვილის,  ნიკოლოზ სახვაძის, მალხაზ 

ენუქიძის, გია ებრალიძის, ნათია გორგოძის, თეიმურაზ იობაძის, ეკა მელიქიშვილის, დავით 

აკობიძის, გიორგი ქელდიშვილის, ეკატერინე ბერიძის, მანონი სამყურაშვილის, ვაჟა ენჯიბაძის, 

ცირა სუქნიძის, სოფიო არდიას  განცხადებები  წევრობის შეჩერების  შესახებ.   

 

 

მესამე საკითხი: 

გადაწყვეტილება:  
2015 წლის 12 ოქტომბრიდან დაიწყოს  ადმინისტრაციული წარმოება 2015 წლის  საწევრო დავალიანების 

მქონე ადვოკატთა (ასოციაციის წევრთა) გამოვლენისა და უფლებამოსილების შეწყვეტის  მიზნით. 

საქართველოს ზოგადი ადმინისტრაციული კოდექსის შესაბამისად: 

ადმინისტრაციულ ორგანოს, რომელშიც მიმდინარეობს ადმინისტრაციული წარმოება- ს.ს.ი.პ 

„საქართველოს ადვოკატთა ასოციაცია“, მისამართი: თბილისი, ძმები ზუბალაშვილების ქ 34-36; ტელ: 2 

22 46 54; 790 22 46 54 

ა) ადმინისტრაციული წარმოების დაწყების თარიღია 2015 წლის 12  ოქტომბერი; ადმინისტრაციული 

წარმოების ვადად განისაზღვროს საქართველოს ზოგადი ადმინისტრაციული კოდექსის მე-100 მუხლის, 

მე-3 პუნქტის  შესაბამისად, 45 (ორმოცდახუთი)  კალენდარული დღე;   

ბ) ადმინისტრაციული წარმოების საგანი - საწევრო გადაუხდელ ადვოკატთა უფლებამოსილების 

შეწყვეტა; („ადვოკატთა შესახებ“ საქართველოს კანონის,   213  მუხლის, პირველი პუნქტის, „ზ“ ქვეპუნტი); 

გ) წარმოებაში მონაწილე ასოციაციის წევრთა სია, რომელთაც ერიცხებათ საწევრო დავალიანება, 

განთავსდეს ადვოკატთა ასოციაციის ვებ-გვერდზე www. gba.ge  და  გამოქვეყნდეს გაზეთში 

„რეზონანსი“; საწევრო დავალიანების მქონე ადვოკატებს გაეგზავნოთ   მოკლე ტექსტური შეტყობინებები 

მათ მიერ ასოციაციაში წარმოდგენილ მობილური ტელეფონის ნომრებზე; ასევე, ადვოკატებს მიეცეთ 

შესაძლებლობა გაეცნონ საწევრო დავალიანების მქონე ადვოკატთა  სიას ადვოკატთა ასოციაციის ოფისში; 

დ) საქართველოს  ზოგადი ადმინისტრაციული კოდექსის 116-ე მუხლის, მე-2 პუნქტის, „დ“ ქვეპუნქტის 

და საქართველოს ზოგადი ადმინისტრაციული კოდექსის 118-ე მუხლის, პირველი  პუნქტის შესაბამისად, 

დაინტერესებულ პირთა საკუთარი მოსაზრებების წარდგენის ბოლო ვადა დასრულდეს  2015 წლის  03   

ნოემბერს;        

ე) ადვოკატთა ასოციაციის აღმასრულებელი საბჭოს გადაწყვეტილების საფუძველზე, საქართველოს 

ზოგადი ადმინისტრაციული კოდექსის  მე-100 მუხლის, მე-3 პუნქტის შესაბამისად, 

ინდივიდუალური  ადმინისტრაციულ-სამართლებრივი აქტის გამოცემის ვადად განისაზღვროს 2015 

წლის 27  ნოემბერი;  

ვ)2015 წლის 12 ოქტომბრამდე დაზუსტდეს საქართველოა ადვოკატთა ასოციაციის საწევრო 

დავალიანების მქონე ადვოკატთა სია.  

 

მეოთხე საკითხი: 

 

გადაწყვეტილება:  

1. დაევალოს ალექსი კობაიძეს  ერთი თვის ვადაში წარმოადგინოს  დამატებითი 

დოკუმენტი; ოქმის გასაჩივრების თაობაზე შესაბამისი სასამართლოს განჩინება ან ცნობა 

სარჩელის წარმოებაში მიღების შესახებ 

 

2. შეჩერდეს  ალექსი კობაიძის განცხადების განხილვა მის მიერ შესაბამისი დოკუმენტის 

წარმოდგენამდე; 

3. ალექსი კობაიძის   განცხადების განხილვის ვადის დინება გაგრძელდეს მითითებული 

დოკუმენტის წარმოდგენის შემდეგ; 

 

მე-5 საკითხი: 

გადაწყვეტილება: დაკმაყოფილდეს შალვა ფეზუაშვილის განცხადება ადვოკატთა 

საკვალიფიკაციო გამოცდაზე რეგისტრაციის გავლის თაობაზე სისხლის სამართლის 

სპეციალიზაციით. 

 

მე-6 საკითხი: 

გადაწყვეტილება: ადვოკატთა საშემოდგომო  საკვალიფიკაციო გამოცდების ჩატარების 

თარიღებად დამტკიცდეს 2015 წლის 5-6, 12-13  დეკემბერი. 

 

მე-7 საკითხი:  

http://gba.ge/

გადაწყვეტილება: აკრედიტაციის წესების თანახმად, საქართველოს იურიდიული ფირმების 

ასოციაციას მიენიჭოს ინსტიტუციონალური აკრედიტაცია 3 წლის ვადით.  

 

მე-8 საკითხი: 

გადაწყვეტილება: ადვოკატთა საერთო კრების თარიღად დამტკიცდეს 2015 წლის 24 

ოქტომბერი. რეგისტრაციის დროის ამოწურვის შემდეგ (10:00-12:00), ქვორუმის არარსებობის 

შემთხვევაში, საქართველოს კანონის „ადვოკატთა შესახებ“, 24-ე მუხლის, პირველი პუნქტის 

თანახმად, განმეორებითი საერთო კრება ჩატარდეს იმავე დღეს და იგივე დღის წესრიგით.   

 

მე-9 საკითხი: 

გადაწყვეტილება: დამტკიცდეს მ/წ 24ოქტომბრის საერთო კრების დღის წესრიგი 

წარმოდგენილი სახით. ასევე დამტკიცდეს კრების რეგლამენტი წარმოდგენილი სახით 

(დანართი #1).  

 

მე-10 საკითხი: 

გადაწყვეტილება: დამტკიცდეს ადვოკატებზე  პროფესიული წახალისების ფორმების  

მინიჭების შესახებ  შემუშავებული პროცედურის პროექტი სხდომაზე წარმოდგენილი სახით 

(დანართი #2).  

 

მე-11 საკითხი: 

გადაწყვეტილება: საქართველოს იუსტიციის სამინისტროს საპროკურორო საბჭოს 2 წევრის 

ასარჩევ კონკურსში,  საქართველოს ადვოკატთა ასოციაციის მიერ წარდგენილი იქნას  

აღმასრულებელი წევრის- ირმა ჭკადუას კანდიდატურა.  

 

მე-12 საკითხი 

გადაწყვეტილება: ბათილად იქნას ცნობილი   2014 წლის 5 დეკემბრის აღმასრულებელი საბჭოს 

გადაწყვეტილება  2014 წლის 9 დეკემბრიდან საქართველოს კანონის „ადვოკატთა შესახებ“ 213 

მუხლის, 1  პუნქტის, „ზ“ ქვეპუნქტის შესაბამისად, გულბათ ბესიაშვილის მიმართ 

უფლებამოსილების  შეწყვეტის  შესახებ.   

 

მე-13 საკითხი:  
 

ს.ს.ი.პ საქართველოს ადვოკატთა ასოციაციის  სამოქმედო გეგმა არსრულწლოვანთა მართლმსაჯულების სფეროში, 

ს.ს.ი.პ საქართველოს ადვოკატთა ასოციაციის წევრთა სპეციალიზების შესახებ 
 

არასრულწლოვანთა მართლმსაჯულების სფეროში, ადვოკატთა სპეციალიზების პროცესის მართვა და 

მონიტორინგი დაევალოს  ს.ს.ი.პ საქართველოს ადვოკატთა ასოციაციის სასწავლო ცენტრს. 

არასრულწლოვანთა მართლმსაჯულების საკითხებზე, ადვოკატთა სპეციალიზების პროცესი წარიმართოს შემდეგი 

წესით: 

1. სპეციალიზებული კურსის მონაწილე ადვოკატთა შერჩევა 

არასრულწლოვანთა მართლმსაჯულების საკითხებზე, სპეციალიზებული კურსის ორგანიზებისთვის, 

ეტაპობრივად მოხდეს ადვოკატთა შერჩევა და გადამზადება.  

ბავშვთა საუკეთესო ინტერესზე მორგებული მართლმსაჯულების სისტემა გულისხმობს, ამ პროცესში ჩართული 

სპეციალისტების, კონკრეტული კრიტერიუმების საფუძველზე შერჩევას. საერთაშორისო გამოცდილება აჩვენებს, 

რომ არასრულწლოვანთა საქმეებზე მომუშავე სპეციალისტი უნდა იყოს მტკიცე და სამართლიანი, 

კომუნიკაბელური, კომპეტენტური და პოზიტიური ქცევის, კანონიერების დაცვის ღირებულებების მქონე და 

შესაბამისი უნარ-ჩვევებით აღჭურვილი. 

ტერიტორიული დაფარვის უზრუნველსაყოფად, ადვოკატთა შერჩევა/გადამზადება მოხდება ეტაპობრივად, 

საქართველოს მასშტაბით.  

ადვოკატთა შერჩევა განხორციელდეს შემდეგი პრინციპით: 

 გამოვლინდეს ადვოკატის მოტივაცია, აწარმოოს არასრულწლოვანთა საქმეები (წარმოდგენილი სამოტივაციო 

წერილის სახით); 

 შეფასდეს არასრულწლოვანთა მართლმსაჯულების სფეროში ცოდნა (წერილობით წარმოდგენილი  

ანალიტიკური კაზუსის განხილვის საფუძველზე).  

დაინტერესებულ ადვოკატთა საბუთები შეფასების მიზნით გადაეგზავნოს, არასრულწლოვანთა 

მართლმსაჯულების სფეროში სწავლებისთვის გადამზადებულ, ექსპერტებს/ტრენერებს. 

საბუთების შეფასების კრიტერიუმებია სპეციალიზების მიღების, მაღალი მოტივაცია და კაზუსის განხილვის 

შეფასებისას შემდეგი საკითხების გამოვლენა: 

 რამდენად ერკვევა ადვოკატი სს საპროცესო და მატერიალურ კანონმდებლობაში. რამდენად შეძლო მან 

სამართლებრივი შეცდომის აღმოჩენა და მასზე სწორად მსჯელობა. რამდენად ამახვილებს ყურადღბას ის 

პროკურორის მიდგომასა და სასჯელის მიზნებზე.  

 რამდენად ერკვევა ადვოკატი საერთაშორისო კანონმდებლობაში და მოყავს შესაბამისი პრინციპები და 

მუხლები. მინიმუმ, ბავშვის უფლებათა კონვენციის პრინციპები. 

 რამდენად ერკვევა არსებულ სამართლებრივ მექანიზმებში, მაგალითად ‘განრიდება’.  

 რამდენად ფართედ მსჯელობს ის ბავშვთან დაკავშირებულ კომპლექსურ პრობლემაზე. ანუ სცდება თუ 

არა სისხლის სამართლებრივ ჩარჩოებს და ამახვილებს თუ არა ის ყურადღებას სხვა პრობლემებზე, რაც ამ 

ბავშვს გააჩნია. (საუბარია მზრუნველობაში გადაცემაზე ან განთავსებაზე, საცხოვრისზე, სოციალური 

სისტემის ჩართვაზე, ასევე იცის თუ არა მან არსებული პროგრამები და მექანიზმები, მაგალითად ქუჩაში 

მცხოვრები ბავშვების პროგრამა და. ა შ). 

 ანალიტიკური უნარ–ჩვევები (წერის კულტურა). 

სამოტივაციო წერილის შეფასების ქულა: 

 მაქსიმალური ქულა – 30 ქულა; 

 გამსვლელი ქულა – 15 ქულა. 

კაზუსის შეფასება: 

 მაქსიმალური ქულა – 70 ქულა; 

 გამსვლელი ქულა – 35 ქულა. 

2. არასრულწლოვანთა მართლმსაჯულების სპეციალიზებული კურსის ხანგრძლივობა: სრული 3 (სამი) დღე. 

3. არასრულწლოვანთა მართლმსაჯულების ადვოკატთა სპეციალიზებული კურსის დღის წესრიგი: დანართი 1. 

4. არასრულწლოვანთა მართლმსაჯულების სპეციალიზებული კურსის სასწავლო მოდულის საკითხები: 

არასრულწლოვანთა მართლმსაჯულების კოდექსი; არასრულწლოვანთა მართლმსაჯულების საერთაშორისო 

სტანდარტები; ანტისოციალური ქცევის ფსიქოლოგიური ასპექტები; ძალადობა ბავშვზე და მისი გავლენა ბავშვის 

განვითარებაზე; დაზარალებული და მოწმე ბავშვის დაკითხვა/გამოკითხვა (პროტოკოლი). 

5. არასრულწლოვანთა მართლმსაჯულების სპეციალიზებული კურსის ტესტირება 

არასრულწლოვანთა მართლმსაჯულების სპეციალიზებული კურსის (სამდღიანი კურსი) სრულად გავლის 

შემდგომ, სპეციალიზების მიღების მსურველი, ადვოკატები აბარებენ ტესტირებას შემდეგი წესით: 

 ტესტირება უნდა მოიცავდეს საერთაშორისო რეგულაციებისა და არასრულწლოვანთა მართლმსაჯულების 

კოდექსის შედეგად, შემუშავებულ კითხვებს. (10 (ათი) კითხვა – საერთაშორისო რეგულაციებიდან და 10 (ათი) 

კითხვა არასრულწლოვანთა მართლმსაჯულების კოდექსიდან). 

 ტესტირების შედეგების შეფასება ხდება, ტესტირების ამა თუ იმ კითხვაზე სწორი პასუხის გაცემის შესაბამისად. 

ტესტირება წარმატებით ჩაბარებულად ეთვლება კურსის მონაწილეს, ოცი კითხვიდან  მინიმუმ, 15 (თხუთმეტი) 

კითხვაზე, სწორი პასუხის გაცემის შემთხვევაში.  

 სპეციალიზებული კურსის სრულად გავლისა და ტესტირების წარმატებით ჩაბარების საფუძველზე, ადვოკატებს 

მიენიჭება არასრულწლოვანთა მართლმსაჯულების სფეროში, სპეციალიზებული ადვოკატის სტატუსი 

(სპეციალიზების დამადასტურებელი დოკუმენტის და სერტიფიკატის სახით).  

 არასრულწლოვანთა მართლმსაჯულების სპეციალიზებული კურსის გავლის შემდეგ, ტესტირების 

წარუმატებლად ჩაბარების შემთხვევაში, კურსის მონაწილეს მიეცემა შესაძლებლობა, კიდევ ერთხელ ჩააბაროს 

ტესტირება, ს.ს.ი.პ. საქართველოს ადვოკატთა ასოციაციის სასწავლო ცენტრის მიერ, შემუშავებული განმეორებითი 

ტესტირების განრიგის შესაბამისად.  

 განმეორებითი ტესტირების წარუმატებლად ჩაბარების შემთხვევაში, არასრულწლოვანთა მართლმსაჯულებაში 

სპეციალიზების მიღების მსურველმა ადვოკატმა,  ხელახლა უნდა გაიროს, არასრულწლოვანთა 

მართლმსაჯულების სპეციალიზებული კურსი სრულად და ჩააბაროს ტესტირება, ზემოაღნიშნული წესის 

შესაბამისად.  

6. არასრულწლოვანთა მართლმსაჯულების სპეციალიზებული კურსის ექსპერტები/ტრენერები 

არასრულწლოვანთა მართლმსაჯულების შესახებ სპეციალიზებულ კურსს გაუძღვებიან, 2015 წლის, ივლისში, 

საერთაშორისო ორგანიზაციების ეგიდით,  ჩატარებული ტრენერთა ტრენინგის მონაწილე სპეციალისტები და 

გამოცდილი ტრენერები;  ტრენერთა ტრენინგი ჩატარდა, 18.07.2015 წელს, სისხლის სამართლის რეფორმის საბჭოს 

მეჩვიდმეტე სხდომაზე დამტკიცებული, ტრენერების სპეციალიზაციის პროგრამის, შესაბამისად.  

7.  არასრულწლოვანთა მართლმსაჯულების სპეციალიზებული კურსის ხელმისაწვდომობა 

არასრულწლოვანთა მართლმსაჯულების სპეციალიზებულ კურსში მონაწილეობა ს.ს.ი.პ. საქართველოს 

ადვოკატთა ასოციაციის წევრებისათვის უფასოა. 

 

გადაწყვეტილება: დამტკიცდეს არსრულწლოვანთა მართლმსაჯულების სფეროში, ს.ს.ი.პ 

საქართველოს ადვოკატთა ასოციაციის წევრთა სპეციალიზების სამოქმედო გეგმა 

წარმოდგენილი სახით (დანართი 3- სპეციალიზებული  კურსის დღის წესრიგი; დანართი 4: 

სპეციალიზებული  კურსის ჩატარების თარიღები/ადგილები). 

  

 

 

 

 

 

 

 

გადაწყვეტილება შეიძლება გასაჩივრდეს ქ.თბილისის საქალაქო სასამართლოს 
ადმინისტრაციულ საქმეთა კოლეგიაში (ქ. თბილისი, დავით აღმაშენებლის ხეივანი, მე-12 კმ) 
მისი გაცნობიდან 1 თვის ვადაში.  
 

 

ზაზა ხატიაშვილი 

 

საქართველოს ადვოკატთა 

ასოციაციის თავმჯდომარე 


